
HERRIKO KONTSEILUAREN ERABAKIA
ORTZAIZE HERRIA
[bookmark: _Hlk178938282][bookmark: _Hlk84410335]
2025eko uztailaren 1a

Bi mila eta hogeita bost urteko uztailaren lehenean arratseko zazpiak eta erdietan biltzera deiturik, herri honetako Herriko Kontseilua frantses legeak behartu kopuruan bildu da, bilkuren ohiko lekuan Jean-Marc OÇAFRAIN auzapeza saioko lehendakari izanik.

Presente ziren: CASIRIAIN Elena, DACHAGUER Peio, FALXA Odile, GOICOECHEA Iñaki, HEGUY Antton, IDIART Claudine, IÑARRA François, IRIART Jean Claude, MATEO Jean François, LEKUMBERRY Xantxo, OÇAFRAIN Jean-Marc, PERUSANSENA Elodie

Ahalordeak: JORAJURIA Ramuntxok OCAFRAIN Jean-Marc-i.

Ezin etorriak:  AYÇAGUER Elorri, CHAMALBIDE Corinne, JORAJURIA Ramuntxo

Saioko idazkaria: PERUSANSENA Elodie

Deialdiaren data: 2025eko ekainaren 27a
Afixatze data: 2025eko ekainaren 27a


[bookmark: _Hlk178938309]Hego Baxenabarreko elkargo azpiko Tokiko Hirigintza Plana: Herriko Etxeko iritzia Euskal Hirigune Elkargoko Kontseiluak 2025eko ekainaren 21ean erabakiriko hTHP proiektuari buruz.

Jaun auzapezak azaltzen du:
2020ko maiatzaren 4ko prefetaren erabakiak salbuespen eskaera onartu ondotik Euskal Hirigune Elkargoko lurralde osoan elkargo azpiko bost Tokiko Hirigintza Plan apailatzeko, Hego Baxenabarreko hTHParen apailatzea agindua izan da 2021eko ekainaren 19an, Elkargo Kontseiluan. 
44 herrik osatzen dute Hego Baxenabarreko lurraldea (Garazi-Baigorri eta Iholdi-Oztibarreko lurralde-eremuak eta Pagolako herria), 16 500 biztanle inguru bilduz (70 eta 1 520 biztanle artean herrien arabera). Gaur egun, 4 herrik dute THP bat, 22k herriko mapa bat, eta 18 dira HANaren menpe.
Antolaketa tresna estrategikoa den hTHPa tokiko planifikazio dokumentu bat da, lurralde baten antolaketa eta hirigintza finkatzen duena. Bere maila eta zabaleragatik, maila goragoan apailaturiko urraspideen gauzatzea errazten du (Lurralde Koherentziarako Eskema -LuKE-, Tokiko Bizileku Programa -TBP-, Lurraldeko Klima Aire-Energia Plana -LuKAEP-, Mugikortasun Plana -MP-, etab.). 
2022ko uztailaren 9ko Elkargo Kontseiluak onarturiko Euskal Hirigune Elkargoko lurralde-proiektuaren 3 ardatzetan oinarriturik, Hego Baxenabarreko hTHPko Antolaketa eta Garapen Iraunkorreko Proiektuak (AGIP) (honen norabideak 2024ko irailaren 28ko Elkargo Kontseiluan eztabaidatuak izan direlarik), honako xedeak ditu: 
1/ Hego Baxenabarre erresilientea (Gure baliabideak zaindu), laborantza mantenduz, natura-aberastasuna, ezaugarrizko paisaia-entitate handiak begiratuz eta ur baliabideak seguru ezarriz;
2/ Hego Baxenabarre bizi eta biztanleduna (Gure hiri eta herriak bizkortu, haien osagarritasuna antolatu) lurralde osoan erakargarritasun demografikoa mantenduz, berdin indartuz, herritar guziak asetzeko ekipamendu eta zerbitzu eskaintza bat segurtatuz, garapen ekonomiko orekatua eta anitza sustatuz, emendatuz doan herritar dentsitatea bermatzeko bidea eskaintzen duen erakargarritasunaren akuilatzaile delarik;
3/ Bere garapen ereduak galdekatzen eta berriz bideratzen dituen Hego Baxenabarre engaiatu bat, besteak beste lurralde proiektu iraunkor baten zerbitzuko ezarririko lur funtsen estrategia bat apailatuz (lehen hTHP bat), etorkizuneko antolaketen kalitatea eskatuz eta horrela lurraldeko nortasuna baieztatzen segituz, lurralde osoan bizitegi eskaintzaren banaketa orekatua eta anitza bermatuz, herritarren eta ondasunen zaurgarritasuna murriztuz arriskuen eta gibelondo txarren aurrean;
Bi hitzez, 2025-2035 garaian aurreikusiriko Hego Baxenabarreko hTHParen proiektuak lurraldearen oreka handiagoa bermatzeko xedea du (Garaziren polaritatearen garapenaren egonkortasuna, inguruko herrien garapenaren menperatzea, hazkunde handiago bat sustatzea, berdin herritarren galtzea geldiaraztea mendiko herrietan). 
[bookmark: _Hlk200729002]Helburua da 750 biztanle gehiago biltzeko 1 135 bizitegi ekoiztea; hots %0,5eko hazkunde demografikoa urtero 2035aren epemugan (%0,2koa delarik azken urteetan); eta natura-, laborantza- eta oihan-guneen kontsumoa %50era doitzea: hiri gune eta hiritzeko guneetan 77 hektarea inguruk kontsumituko dute eremua; hots 7-8 hektarea urtero, 14-15 hektarea zirelarik azken hamarkadan, eta 14-15 bizitegi hektareakako bana besteko dentsitatea, 4 bizitegi zirelarik hektareaka 2012-2022 artean. Eremu eraikietan zabaltzen diren 77 hektareetatik 25 hektarea inguru garapen ekonomikoari eskainiak dira.
[bookmark: _Hlk200729079]44 herrien mailan berriki finkatua izan den araudiak bizitegi sozialaren eskaintzaren garapena, euri-uren eta ur zikinen kudeaketa ona eta edateko ur baliabideari egokituriko garapena ahalbidetzen dituzten neurriak ere barne hartzen ditu eta barnealdeko paisaien eta eraikinen nortasun-ezaugarrien zaintzea kontuan hartzen du.
2021etik goiti 44 herriekin eta 44 herri horien artean eramaniko lan guzia bukatua da orain; eta 2025eko ekainaren 21ean, Euskal Hirigune Elkargoko Kontseiluak hTHP proiektua finkatu du.
Hirigintza kodeko R153-5 artikuluaren neurrien arabera, hunkituriko herri bakoitzak hiru hilabeteko epea du iritzia agertzeko.
Horrela, herrien iritzia baita Ingurumenaren arloko Agintearena eta Partzuer diren Pertsona Publikoena biltzeko urratsaren ondorioz, finkaturiko hTHP proiektua ikerketa publiko baten gaia ere izanen da. Orduan, publikoak bere oharrak adierazten ahalko ditu. 
Hitzartze guzi horien ondotik, honen ekonomia orokorra zalantzan jarri gabe, proiektua aldatua izan daiteke Elkargo Kontseiluak (behin betiko) onartu aitzin. 

Lurraldeko elkargoen kode orokorraren arabera;
Hirigintza kodeko L.153-11 eta ondoko artikuluen arabera;
Euskal Hirigune Elkargoaren sortzea eta honen eskumenak finkatzen dituen 2016ko uztailaren 13ko 64-2016-07-13-01 zk. prefetaren erabakiaren arabera;
Hego Baxenabarreko elkargo azpiko Tokiko Hirigintza Plana apailatzeko prozedura agintzen duen 2021eko ekainaren 19ko Elkargo Kontseiluaren erabakiaren arabera, herriekiko lankidetzaren moduak finkatzen dituelarik, xedetzat harturiko helburuak zehaztuz eta herritarrekiko hitzartze moduak finkatuz; 
2024ko irailaren 28ko Elkargo Kontseiluan eztabaidaturiko Antolaketa eta Garapen Iraunkorreko Proiektuaren (AGIP) norabideen arabera;
Hitzartzearen emaitzak biltzen dituen eta Hego Baxenabarreko elkargo azpiko Tokiko Hirigintza Planaren proiektua finkatzen duen 2025eko ekainaren 21eko Elkargo Kontseiluaren erabakiaren arabera;
Finkaturiko Hego Baxenabarreko hTHParen proiektua Hego Baxenabarreko hTHP eremuko 44 herriei aurkeztua izan zaielakoan, iritzia ager dezaten;
Hirigintza kodeko L.153-15 eta R.153-5 artikuluen neurrien arabera, herriak hiru hilabete dituelakoan Elkargo Kontseiluaren erabakiaren egunetik goiti iritzia agertzeko, hots 2025eko irailaren 21a arte; eta epea gaindituz gero, erantzunik eman ezean, iritzia aldekoa dela kontsideratuz;

Herriko Kontseilua, 
Jaun auzapezaren aurkezpena entzun ondotik, 
Eztabaidatu ondotik, 
Hego Baxenabarreko elkargo azpiko Tokiko Hirigintza Planaren proiektuaren alde agertzen da, 2025eko ekainaren 21ean Euskal Hirigune Elkargoko Kontseiluak erabaki duen bezala.



Jardunean diren kideak: 15
Presente zirenak: 12
Adierazi diren bozkak: 13
ALDE: 13
KONTRA: 0
ABSTENTZIOA: 0


Gorago zehaztu urte, hilabete eta egunean deliberaturik. Presente ziren kideek erregistroa izenpeturik. Laburpen egiaztatuaren baliokoa.			
	ORTZAIZE, 2025eko uztailaren 1a
		Auzapeza:
		Jean-Marc OÇAFRAIN




Honako akta indarrean izanen da, 
2025eko uztailaren 3an argitaratu edo jakinarazi ondotik
eta egun berean suprefekturara igorri ondotik.

